
 

 

0–2-JAHKÁSAČČA NJÁLMMI 
DEARVVAŠVUOĐADIKŠUN 
 
Bániid ráigáneapmi lea infekšuvdnadávda 

Bániid ráigáneami dagahit bakterat, earret eará streptococcus mutans. Njuoratmáná 
njálmmis eai leat bakterat, mat dagahit ráigáneami. Máná dikšu vánhen berre garvit 
njulges čolgakontávtta, ovdamearkka dihte nu ahte ii bora seamma basttiin go mánná. 
Mánás galggašege álo leat iežas boradanneavvut. Doahttu ráidnejuvvo millosepmosit 
golgi čáziin, ii vánhema iežas njálmmiin. Máná dikšu rávesolbmuid njálmmi buorre 
dearvvašvuohta ja jeavddalaš ksylitola geavaheapmi unnidit riskka, ahte kariesbaktera 
njoammu máná bániide.  

Jeavddalaš biebmoáiggit, goikui juhkat čázi  

Oahpat iežat máná boradit dihto áiggiid. Atte jugusin čázi go lea goiku. Borran ja juhkan 
dagahit njálmmis bakteradoaimma, mat buvttadit báni gearradasa suddadeaddji suvrri. 
Bánit girdet dáid suvrefallehemiid 5-6 geardde beaivvis. Borasteapmi ain duollet dállet 
ja sohkkara dávjá borran dahje juhkan váikkuhit dasa, ahte bánit ráigánit ja dolvot eret 
borranmiela. Jos borrá olu sohkkara ja njamaha máná ihkku, dat váikkuha dasa, ahte 
máná bánit ráigánit. Suoskama ahtanuššama dáfus lea buorre njamahit álo dalle go lea 
biebmoáigi ain juo nu guhká ahte mánná lea ovtta jagi boaris.  

Garvve dan, ahte mánná hárjána sohkareaddjás biepmuide ja juhkosiidda, dasgo daid 
valljás geavaheapmi váikkuha nu, ahte ráigáneami dagaheaddji bakteraid mearri 
lassána njálmmis. Sohkareaddjás buktagiid eai ávžžut smávva mánáide. Jos juhká sávtta 
doahttobohttalis dahje muđui, dat ii leat buorre bátnedearvvašvuhtii. 

Unna steažža dohtoš 

Buot mánát eai dárbbaš doahtu. Doahttu leat goitge álo buoret molssaeaktu go ahte 
bealggi njammat. Jos doahtu geavaha guhká, dat sáhttá buktit bániide suoskanváttuid, 
lasihit bániid ráigáneami ja hehttet hupmanahtanuššama. Doahtu livččii buorre heaitit 
geavaheamis sullii 1,5-jahkásažžan.  

Šaddet 20 mielkebáni   

3-jahkásaš mánnái leat dábálaččat ihtán buot mielkebánit. 
Bániid galgá geallagoahtit maŋimustá, go vuosttaš bátni 
ihtigoahtá njálmmis. Buorre bátnegušta lea unni ja dimis. 
Bánit ráidnejuvvojit nu, ahte lihkahallat bániid mielde 
guštta veháš ovddasmaŋáš. Fuomáš earenomážit 
bátneoažžeravddaid ja suoskangierragiid. Ovddasvástádus 
máná bániid geallamis ja ráinnasvuođas lea álo vánhemiin! 
Vuollel 3-jahkásačča bániid geallat guktii beaivái 
fluorabátnegeallasiin, mas lea fluora 1000-1100 ppmF. Fluorabátnegealas sihkastuvvo 
bátneguštii hui unnán hávális.   

